
Qızıl-ağac Dövlət Qoruğuun
Ə S A S N A M Ə S İ
1. Ümumi qaydalar
1.1. Qızıl-ağac dövlət qoruğu  Böyük və Kiçik Qızıl-ağac Körfəzinin və sahil boyu ərazilərin nadir bitki və heyvanların genofondunu öyrənmək, komplekslərinin və su-bataqlıq quşlarının qorunması, təbiət proseslərinin və hadisələrinin dinamikasını izləmək məqsədilə Azərbaycan Respublikasının Lənkəran rayonu ərazisində yaradılmlş təbiəti mühafizə və elmi-tədqiqat idarəsidir.
          1.2. Qoruq Azərb.SSR Nazirlər Sovetinin  03.06.1929-ci il tarixli 57 saylı qərarı ilə yaradılmışdır.

1.3 Qızıl-ağac dövlət qoruğu bilavasitə Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinə tabedir və onun təsdiq etdiyi Əsasnaməyə uyğun olaraq fəaliyyət göstərir.

1.4. Qızıl-ağac dövlət qoruğunun sahəsi 88360 hektar olmaqla dövlət mülkiyyətidir və onun statusu Azərbaycan Respublikasının «Təbiəti mühafizə və təbiətdən istifadə haqqında» Qanununa əsasən tənzimlənir.

1.5. Qoruğun  nəznində 10700 hektar sahəsi olan Qızıl-ağac dövlət yasaqlığı fəaliyyət göstərir. 
1.6. Qoruğun ərazisinin torpağı, suyu, yer təki, bitkilər və heyvanat aləmi təsərrüfat istismarından həmişəlik çıxarılıb təmənnasız olaraq qoruğun daimi istifadəsinə verilir.

1.7. Qoruğun torpaqlarında  onun məqsədli təyinatına zidd olan fəaliyyətlər qadağandır.

1.8. Qızıl-ağac dövlət qoruğu elmi-tədqiqat idarəsi hüququna malik hüquqi şəxsdir, respublika büdcəsi vəsaiti hesabına maliyyələşir, müstəqil balansdadır və onun Azərbaycan Respublikası gerbinin təsviri olan möhürü vardır.

2. Qoruğun məqsəd və vəzifələri 

2.1. Səciyyəvi və nadir təbiət komplekslərini, bitkilərin və heyvanların genofondunu qorumaq və öyrənmək, təbiət proseslərinin və hadisələrinin dinamikasını izləmək, monitorinq yaratmaq.

2.2. Elmi tədqiqatlar aparılması və təbiətdə gedən proseslərin öyrənilməsi üçün sınaq meydançaları yaratmaq.

2.3. Region üçün xarakterik olan nadir və nəsli kəsilmək təhlükəsi olan bitkilərin və heyvanların təbii bərpasını təmin etmək.

2.4. Elmi işin əsası olan «Təbiət Səlnaməsi»ni və qoruğun məqsədinə uyğun olan elmi-tədqiqat işlərini aparmaq.


2.5. Ərazinin mühafizəsini təmin etmək və qoruq reciminə riayət etmək.


2.6. Meşə təftişi və faunanın uçotunu aparmaq.


2.7. Biotexniki tədbirlər keçirmək.


2.8. Yanğından mühafizə tədbirlərini həyata keçirmək.


2.9. Elmi kadrlar hazırlanmasına və ali məktəb tələbələrinin tədris və istehsalat praktikasının keçirilməsinə köməklik göstərmək.


2.10. Təbiəti mühafizə işini təbliğ etmək və bu sahadı maarif işini aparmaq.

3. Qoruğun elmi-tədqiqat fəaliyyəti
3.1. Qoruq bütün təbiət komplekslərini təbiətin etalonları kimi saxlamaqla yanaşı, həm də bu komplekslərdə təbii proseslərin elmi cəhətdən öyrənilməsini həyata keçirən regional elmi-tədqiqat idarəsidir.

3.2. Qoruğun elmi-tədqiqat fəaliyyəti il boyu stasionar müşahidələrin və çoxillik kompleks tədqiqatların təşkili yolu ilə həyata keçirilir və ekoloci şəraitin proqnozlaşdırılması, təbiətin mühafizəsinin elmi əsaslarının hazırlanması, canlı orqanizmlərin genofondunun qorunub saxlanılması, təbii ehtiyatların bərpası və səmərəli işlədilməsi məqsədi ilə təbiət komplekslərinin, ayrı-ayrı təbiət obyektlərinin təbii proseslərinin dinamikasının öyrənilməsinə yönəldilir.

3.3. Qoruqda hər il elmi işin əsası olan «Təbiət Səlnaməsi»nin aparılması məcburidir. 

3.4. Elmi-tədqiqatların təşkili və aparılması üçün qoruq elmi işçi ştatları ilə təmin olunmuşdur.

3.5. Qoruqda elmi-tədqiqatlar kənar təşkilatları və ayrı-ayrı mütəxəssisləri cəlb etməklə də aparıla bilər.

3.6. Qoruqda Elmi Şura yaradıla bilər. Elmi Şuranın tərkibini və onun haqqında Əsasnaməni  Azərbaycan Respublikası Dövlət Ekologiya və Təbiətdən İstifadəyə Nəzarət Komitəsi təsdiq edir.

3.7. Qoruğun elmi və herbari fondları müddətsiz saxlanılır.

3.8. Qoruğa elmi əsərlər çap etmək hüququ verilir.

3.9. Qoruqda elmi-tədqiqat işində əldə edilmiş nəticələrin məqsədi:

- heyvan və bitki ehtiyatlarının qorunub saxlanılmasının, törədilib çoxaldılmasının və səmərəli işlədilməsinin elmi əsaslarını işləyib hazırlamaq;

- qoruq ərazisində təbiət komplekslərinin təbii halda saxlanılmasını təmin edən tədbirləri, təbiət kompleksləri kompanentlərinin faydalı məhsuldarlığının qiymətləndirilməsi və yüksəldilməsi metodlarını işləyib hazırlamaq;

- qoruğa bitişik ərazilərdə təbii ehtiyatlardan təsərrüfat məqsədilə istifadə edilməsinin səmərəliliyini müəyyənləşdirmək və nəticələrini aşkara çıxarmaq;

-  zərərli heyvan və bitkilərə qarşı mübarizə metodlarını, ilk növbədə bioloci metodları işləyib hazırlamaq;

- su recimində, torpağın, bitki örtüyünün xassələrində , heyvanların miqdarında və bitkilərin (fitosenozların) məhsuldarlığında dəyişikliklərin proqnozlaşdırılması məqsədilə həmin dəyişikliklərin səbəbini öyrənmək;

-  təbiətdə cərəyan edən proseslər haqqında sistemləşdirilmiş faktiki materialllar və nəzəri nəticələr hesabına elmi bilikləri zənginləşdirmək.
- qoruğun hüdudlarından kənarda, təsərrüfatda istifadə edilən ərazilərdə eyni və ya oxşar bioekoloci metodları işləyib hazırlamaq.

3.10. Elmi-tədqiqatların aparılması metodları qoruq reciminin tələblərinə zidd olmamalıdır və aparılan işlərin nəticəsində hazırlanan elmi təkliflər tətbiq oluna bilər.

3.11. Qoruğun elmi-tədqiqat işi Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin təsdiq etdiyi müqavilələr əsasında müvafiq profilli elmi-tədqiqat idarələri və ali məktəblər tərəfindən həyata keçirilir.

3.12. Qoruğun aparacağı elmi-tədqiqat işlərinin, görəcəyi elmi, elmi-texniki (biotexniki) və s. tədbirlərin planları hər təqvim ili üçün qoruq tərəfindən hazırlanır və Azərbaycan Respublikası Dövlət Ekologiya və Təbiətdən İstifadəyə Nəzarət Komitəsi tərəfindən təsdiq edilir.

4.Qoruğun strukturu və ştatı
4.1. Qoruğun strukturu və ştatı Azərbaycan Respublikası Dövlət Ekologiya və Təbiətdən İstifadəyə Nəzarət Komitəsi tərəfindən təsdiq edilir
4.2. Qoruğun inzibati-təsərrüfat, elmi-texniki və mühafizə işçiləri ştatı vardır və qoruğa Azərbaycan Respublikası Dövlət Ekologiya və Təbiətdən İstifadəyə Nəzarət Komitəsi tərəfindən təyin olunan direktor başçılıq edir.

4.3.
Direktor qoruqda təkbaşınalıq prinsipi əsasında rəhbərlik edir və qoruğun bütün fəaliyyəti üçün məsuliyyət daşıyır. 

Buna uyğun olaraq qoruq direktoru:

- qoruğun işinə ümumi rəhbərliyi həyata keçirir və qoruğun fəaliyyətində qanunçuluğa və dövlət intizamına riayət olunmasını təmin edir;

- Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin göstərişlərinə əsasən elmi-tədqiqat, meşə təsərrüfatı və biotexniki işlərin planlarının, maliyyələşdirmə və maddi-texniki təminat planının layihələrini hazırlamaq işinə rəhbərlik edir, planlar müəyyən olunmuş qaydada təsdiq edildikdən sonra onların yerinə yetirilməsini təşkil edir;

- qoruqda elmi-tədqiqat və texniki işlərin planlarının yerinə yetirilməsinə nəzarət edir, plan tapşırıqlarının yerinə yetirilməsi gedişi haqqında şöbələrin və ayrı-ayrı əməkdaşların hesabatlarını dinləyir;

-  qoruğun ştatını ixtisaslı kadrlarla komplektləşdirilməsini təmin edir, öz ixtisaslarını artıran şəxslərə hər vasitə ilə yardım göstərir;

-  qoruğun elmi, meşə təsərrüfatı, biotexniki fəaliyyətinin və  başa çatdırılmış tədqiqatların tətbiqinin nəticələri haqqında hesabatları, habelə maliyyə-təsərrüfat haqqında mühasibat, maliyyə və statistika hesabatlarını müəyyən olunmuş qaydada təqdim edir;

-  qoruğun maddi-texniki təminatına ümumi rəhbərliyi həyata keçirir;

-  qoruğun elmi şurasının fəaliyyətinə rəhbərlik edir.

4.4. Qoruğun direktoru öz ərazisinin hüdudlarında təbiəti mühafizə üzrə baş dövlət müfəttişidir və ona aşağıdakı hüquqlar verilir:

-   qoruğun və mühafizə zonasının ərazilərində recimin pozulması haqqında inzibati işlərə müəyyən olunmuş qaydada baxmaq, həmin işlər üzrə müqəssirləri cərimə etmək;

- qoruğun mədaxilinə vəsait keçirmək barədə müqəssirlərə, təşkilatlara, idarələrə və vətəndaşlara iddia vermək;

-direktor qoruq ərazisində dövlət təbiəti mühafizə müfəttişinin hüququna malikdir;

- Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin təyin etdiyi işçiləri işə qəbul etmək, başqa işə keçirmək və işdən azad etmək barədə təklif vermək;

- elmi-tədqiqatların yüksək səviyyəşinə, əməkdə yenilikçiyə və başqa nailiyyətlərə görə əməkdaşları müəyyən edilmiş qaydada həvəsləndirmək;

- direktorun elmi işlər və mühafizə üzrə müavinləri və baş mühasib istisna olmaqla, qoruğun əməkdaşlarına müəyyən edilmiş qaydada inzibati cəza vermək;

-  titul vərəqində qoruğun adı ilə dərc olunan elmi əsərləri təsdiq və nəşrə təqdim etmək;

-  qoruğun elmi-tədqiqat işlərinin tematik planı əsasında elmi işçilərin iş proqramlarını təsdiq etmək;

-  dövlət idarələrində və ictimai təşkilatlarda qoruğu təmsil etmək;

-  məhkəmədə, arbitracda, banklarda və başqa idarələrdə qoruğun adından çıxış etmək və qoruğun məhkəmə və arbitrac işlərinin aparılmasını müəyyən edilmiş qaydada ayrı-ayrı şəxslər tapşırmaq;

- Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin təsdiq etdiyi smeta və təxsisatlar həddində, qüvvədə olan qanunvericiliyə əsasən qoruğun pul və maddi vəsaiti barəsində binagüzarlıq etmək;

- qoruğun fəaliyyəti ilə əlaqədar əmr vermək.

4.5. Qoruğun direktoruna etibarnamələr vermək o cümlədən başqasına etibar etmək hüququ verilir.

4.6. Direktorun elmi işlər üzrə müavini  Azərbaycan Respublikası Dövlət Ekologiya və Təbiətdən İstifadəyə Nəzarət Komitəsi tərəfindən təyin edilir və direktorun birinci müavinidir.

4.7. Direktorun elmi işlər üzrə müavini qoruqda aparılan elmi işə rəhbərlik edir və bu işlərin vəziyyəti və keyfiyyəti üçün məsuliyyət daşıyır.

4.8. Direktorun mühafizə üzrə müavini Azərbaycan Respublikası Dövlət Ekologiya və Təbiətdən İstifadəyə Nəzarət Komitəsi tərəfindən təyin edilir.

4.9. Direktorun mühafizə üzrə müavini qoruq ərazisinin mühafizəsinə, biotexniki və ümumtəsərrüfat tədbirləri aparılmasına rəhbərliyi həyata keçirir və bu işlərin vəziyyəti üçün məsuliyyət daşıyır.

4.10. Qoruğun baş (böyük) mühasibi Azərbaycan Respublikası Dövlət Ekologiya və Təbiətdən İstifadəyə Nəzarət Komitəsi tərəfindən təyin edilir.

Baş (böyük) mühasib mühasibat məsələləri üzrə işlərin təşkilini, bu işlərə rəhbərliyi və nəzarəti həyata keçirir.

5. Qoruğun recimi.

5.1. Qoruğun ərazisində qadağandır:

- torpaqlarında onun məqsədli təyinatına zidd olan fəaliyyət;

- hidroloci recimi dəyişdirən işlər;

- bina və qurğular, yollar və boru kəmərləri, elektrik xəttləri və digər kommunikasiyaların tikintisi (qoruğun tələbatı istisna olmaqla) ;

· axtarış işləri və faydalı qazıntıların istismarı, torpaq örtüyünün mineral çıxışlarının, sıyırmaların və mədən suxurlarının pozulması;

- meşədən istifadə edilməsi, quru ot, dərman bitkiləri, gül, qamış, toxum toplanması və bitki örtüyünün başqa şəkildə pozulması, mal otarılması (qoruğun tələbatı istisna olmaqla);

- ovçuluq, balıq ovu, heyvanların məhv edilməsi və tutulması (qoruğun tələbatı istisna olunmaqla), onların yuvalarının və digər sığınacaq yerlərinin, məskənlərinin dağıdılması, habelə heyvanların yaşayış şəraitinin başqa şəkildə pozulması;

-  iqlimləşdirmə məqsədilə bitki və heyvanların introduksiya edilməsi və ayrı-ayrı heyvan növlərinin miqdarının elmi cəhətdən əsaslandırılmış tutumundar artıq çoxaldılması üçün tədbirlə keçirilməsi;

- elmi-tədqiqatlar aparılması üçün lazım olan materiallar istisna edilməklə, kolleksiya və digər materialların toplanması;

- kimyəvi vasitələrdən gübrə kimi, habelə bitkilərin xəstəliklərinə, zərərvericilərinə, alağa qarşı mübarizə aparılması və heyvanların sayının tənzimlənməsi üçün işlədilməsi;

-  torpaqlarından ev heyvanlarının sürülməsi, ümumi istifadə olan quru və su yollarından kənarda bütün nəqliyyat vasitələrinin hərəkəti, habelə ümumi istifadədə olan quru və su yollarında nəqliyyatın uzun müddətli dayanması;

-  təyyarələrin yerdən 2000 m. hündürlükdən aşağı uçuşu və səs həddinin aşması, habelə müəyyən edilmiş normalardan artıq olan səs-küy təsirinin başqa növləri;

- kənar şəxslərin ümumi istifadədə olan yollar və su yolları istisna olmaqla, nəqliyyat vasitəsilə və ya piyada hərəkəti;

-  dincəlmə yerləri, düşərgələr düzəldilməsi, od qalanması və əhalinin istirahətinin bütün formaları;

-  təbiət komplekslərini pozan və təbiət obyektləri üçün təhlükə yaradan hər hansı digər fəaliyyət.

5.2. Qoruğun ərazisində yoxlamalar yalnız Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin və qoruq rəhbərliyinin razılığı ilə aparıla bilər.

5.3. Qoruq reciminin pozulmasında müqəssir olan fiziki və hüquqi şəxslər müəyyən oqaydada məsuliyyətə cəlb edilirlər və onlar tərəfindən qoruğu dəyən zərər mövcu qanunvericiliklə ödənilməlidir.

5.4. Elmi-tədqiqat idarələrinin əməkdaşları, ali məktəb müəllimləri və tələbələri qoruğun iş planı üzrə elmi-tədqiqat işləri aparmaq, tələbə elmi təcrübə keçirmək və başqa oxşar işlər görmək üçün qoruğun ərazi Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin razılığı ilə buraxılırlar.

5.5. Qoruğun ərazisində ekskursiyaların təşkili məhdudlaşdırılır və bun Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin icazəsi ilə, qoruğun rəhbərliyinin işləyib hazırladığı marşrutlarda yol verilir. Qrupu qoruğun məsul əməkdaşı müşaiət eləməlidir.

6. Qoruğun mühafizəsi
6.1. Qoruğun mühafizəsi onun mühafizə xidməti tərəfindən həyata keçirilir.

6.2. Qoruğun ərazisinin mühafizəsi direktora və mühafizə üzrə müavinə həvalə edilir. Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin təsdiq etdiyi  Əsasnamə əsasında fəaliyyət göstərir və aşağıdakı hüquqlara malikdir:

6.3.Qoruğun mühafizə xidməti Azərbaycan Respublikası Dövlət Ekologiya və Təbiətdən İstifadəyə Nəzarət Komitəsinin təsdiq etdiyi  Əsasnamə əsasında fəaliyyət göstərir və aşağıdakı hüquqlara malikdir:

- qoruq ərazisində mövcud qanunçuluğu pozanları saxlamaq və şəxsiyyətlərini müəyyənləşdirmək üçün onları qoruq idarəsinə, polis şöbələrinə və yerli hakimiyyət orqanlarına gətirmək;

-  qoruq ərazisində qanunpozuntuları haqqında protokol (akt) tərtib etmək;

-   qoruq ərazisində mövcud qanunçuluğu pozan vətəndaşlarda şəxsi axtarış aparmaq, əşyalara, nəqliyyat vasitələrinə baxmaq, təbiətdən istifadə alətlərini və məhsulları yoxlamaq;

        -  fərqlənmə nişanı olan nümunəvi paltar forması gəzdirmək;

          müəyyən edilmiş qaydada tabel silahı saxlamaq və gəzdirmək. 

Xidməti silahların əldə edilməsi, uçotu, saxlanılması və təyinatı üzrə istsfadə edilməsi Azərbaycan Respublikasının «Xidməti və mülki silah haqqında» Qanunu (30 dekabr 1997-ci il) və bu Qanunun icrasına dair digər normativ sənədlər ilə tənzimlənir. 

6.4. Qoruğun bütün işçiləri qoruq ərazisində olarkən recimin pozulmasına qarşı mübarizədə mühafizə işçilərinə fəal kömək göstərməlidirlər.

